
Kazin tal-Banda San Lawrenz
Snack Bar ¢ Cafeteria » Take Away

e Bar miftuh kuljum ¢ Atmosfera ta’ hbieb
 Apetizers ta’ kull kwalita

Jaé¢cetta Bookings ghal Coffee Mornings u Afternoon Teas

Tel: 2180 7526

7

Olde City Pub
¥

. N ~ Restaurant, Take Away & Pizzeria
2gTE T - g
hat r’ W - Prop. Michael Darmanin
Lion SN

99, St Lawrence Street, Vittoriosa
Tel: 21 663 614

Fava Woodworks Co. Lid.

KW 17B, Corradino Industrial Estate, Paola
Tel: 2182 7650

Manufacturers of all types of Wooden Mouldings

Showrooms at the Factory and
80, St. Joseph High Road, Hamrun

SPECIAL PRICES FOR FURNISHED FLATS OWNERS

Aejljiet ghalll Parties tat—tfal
/I:g/}ézca/ ég;&'/( Bob the Baitder, Barbre, Dora,

Frincess, Superman, Helto Kitty, ete.
Cempel G Steffs fug 99726970 jew

e-mar?. ffaff%&gﬂg&b agm/éaa, com

har I-Erbgha 25 t’ Ottubru thabbret

il-mewt ta’ John Powell, Membru
Propjetarju li serva ghal hafna snin fil-
Kumitat fejn okkupa diversi karigi fos-
thom ta’ Kaxxier. Johnny kien bniedem li
jhobb dak kollu li huwa tal-Birgu u meta
ghamel Zmien jghix l-Ingilterra kif ukoll
fl-Awstralja, kull meta kien jikteb kien
mohhu fil-Festa ta’ San Lawrenz ul-Kazin.
Ghal bosta snin kelli x-xorti nahdem
ma’ Johnny fil-kazin u kien bniedem
ta’ kumpanija mill-isbah, kien jiccajta u
jaccetta ¢-cajt bi tbissima.

Fil-Kazin ta kontribut kbir u meta kien
Kaxxier kien jiehu hsieb iz-zamma
tad-dar u jara minn fejn idahhal il-flus.
Ghalkemm ma kienx accountant, il-kotba
kien izommhom ezatti u jara li jagbel sa
l-anqas ¢entezmu. Kellu sehem kbir biex
inbidel l-isem tal-Kazin ghal dak tal-lum
kif ukoll kien benefattur fil-gbir li kien isir
ghall-plancier li avolja ma kienx ghadu fil-
Kumitat minhabba sahhtu, kien mohhu
biexjara danil-progett lest. Irrid nesprimi
l-apprezzament profond ghas-sehem li
Johnny Powell ta lill-Kazin tal-Banda San
Lawrenz filwaqtli nemmen li huwa jinsab
fil-glorja t’/Alla u tal-Madonna u San Law-
renz li taghhom tant kien devot.

Fl-ahhar laqgha tal-Kumitat gie diskuss
l-andament tal-Kazin, inkluz tat-tmexxija
fejn anke saret awtokritika tat-tmexxija.
Osservajt maturita fost il-membri tal-
Kumitat, kienet laqgha kordjali u pozittiva
fejn kulhadd kellu I-opportunita li je-
sprimi l-hsibijiet tieghu kemm dwar dak
li qed jigri kif ukoll ghall-futur. Saret
proposta biex fix-xahar ta’ Frar isir nofs ta’
nhar Seminar li jkun miftuh ghall-bandisti

u l-membri.

Il-problema ta’ nuqqas ta’ rizorsi umani
issa gieghda tinhass. Ftit huma dawk li
lesti joffru ftit mill-hin liberu taghhom
biex jahdmu fil-Kumitat jew f"'wahda mill-
Kummissjonijiet.

Fl-ahhar snin irnexxielna noholqu diversi
attivitajiet mifruxa tul is-sena kollha biex
inzommu I-kazin attiv. Dawn l-inizjattivi
jirrikjedu sostenn finanzjarju li b’'mod
jew iehor dejjem irnexxielna nakkwistaw
il-fondi mehtiega kif ukoll individwi

biex jimplimentaw dawn l-attivitajiet.

I1-Kelma tal-President

Pero mhux dejjem qed insibu l-ghajnuna
mehtiega u qed nispi¢caw li ghandna ndi-
vidwi li qeghdin jerfghu hafna aktar milli
jifilhu. Hemm bzonn ta’ ghajnuna biex dak li
akkwistajna tul medda ta’ snin ma nitilfuhx,
anzi nkomplu insahhuh. Fil-Kazin hemm lok

ghal kull min irid jaghti s-sehem tieghu.

Ghaddew kwazi disa’ xhur minn meta t-
tmexxija tal-Bar ghaddiet lill-Kumpanija BE-
Birgu, maghrufa ahjar bhala I-Belgjani, wara
li sar it-tibdil estensiv fis-sular t” isfel.
Iffac¢jajna ftit problemi lil-Inglizi jsejhulhom
‘teething troubles’ Dan kien mistenni meta
ghandek nies gejjin mill-Ewropa ta’ fuq
b'mentalita differenti min-nies tal-Mediterran
sakemm jaddattaw irwiehom ghas-sistemi
taghna. Id-Direzzjoni tal-Kazin kontinwa-
ment segwiet dak li kien qed jigri fejn dawn
l-ilmenti, nghid ilmenti zghar, gew diskussi fil-
lagghatlijsiru regolari mad-Diretturi u dejjem
ittiehdu l-azzjonijiet necessarji. Jiddispjacina
nghidu li kultant hwejjeg zghar inkabbruhom,
jsir hafna diskors zejjed barra mill-Kazin
ma’ ndividwi li ma jiffrekwentawx il-Kazin u
ndirettament naghmlu aktar hsara milli gid.

B’sodisfazzjon nghid li f'dawn l-ahhar xhur
sar progress kbir fl-imgieba gewwa 1-Kazin
u ged naraw dik is-serjeta li dejjem hdimna
ghalija. Anke fis-sala tal-Billiard it-tipjip
wagqaf. Kulhadd ghandu jaghti s-sehem tieghu
biexil-Kazin ikun il-post fejn nistghu nghaddu
I-hin liberu taghna f’atmosfera sabiha, f’
serenita u paci.

F’dawn l-ahhar xhur kontra qalbna kellna
naqtghu mil-lista tal-membri ftit individwi li
wara li gew mitluba biex ihallsu I-menswalita
u ktibnilhom, dawn baqghu ma hallsux. In-
fakkar li skont ir-regoli tas-Socjeta, dawk li
jispiccaw minn membri jekk jergghu jitolbu
biex jidhlu membri, jekk jigu accettati jkun
jridu jhallsu €30.

Wasalna qrib I-ahhar tas-sena u fi ftit gimghat
ohra niffesteggjaw il-granet sbieh tal-Milied
u I-Ewwel tas-Sena. II-Kumitat haseb biex
jorganizza diversi attivitajiet ghall-Bandisti,
Membri, I-Familji u Hbieb taghhom u nis-
tedinkom biex flimkien nattendu ghal dawn
l-attivitajiet. Nawgura li jkollkom Milied
hieni mal-familji taghkom u sena gdida mim-
lija b'dak kollu li tixtiequ. Nawgura wkoll
li s-So¢jeta Muzikali San Lawrenz li s-sena
d-diehla tibqa’ miexja fit-triq tal-progress.

“M ill-Birgu tal-Imghoddi

ikali San Lawrenz

— —

Belt Vittoriosa

Ghelugq il-Mitt Sena tal-Innu Popolari ta’ San Lawrenz

Minn sunett ghal kompozizzjoni muzikali

D in is-sena jahbat gheluq
il-mitt sena minn meta
gie muzikat u tkanta ghall-
ewwel darba I-Innu ta’ San
Lawrenz, maghruf l-aktar
bhala ta’ Galea.

1908, 3
H Ban inmm Mantine
PROTETTORE mumm Y

INmo
A Te I'iono slato,
ronen beato
il gldu |||| popala,
t oo del cor.
. Sei fuo di luee
che al oicl ne mddnoe;

Originarjament, meta nkitbu,
il-versi ma kinux intenzjoni
ghal innu, imma biss bhala
sunett ad unur San Lawrenz, li
kifkienet id-drawwa dawk iz-
zminijiet, kienu jigu stampati
fuq karti fini u jitqassmu
: jew jintefghu mill-galleriji
2 fuq il-folol waqt il-marci u
l-pur¢issjonijiet.

- 1I Ia Vnmn

quest’ urbe nomd.
La Patrin vittrice
Ti plande o

P. 8. Mamuana 8.J.

Dan is-sunett kien inkiteb bit-Taljan mill-Gizwita
Salvatore Mammana ghall-festa iccelebrata fl-1908. Tant
kien intghogob li, hames snin wara, probabbilment fuq
inizjattiva tal-Kanonku Dun Gammari Farrugia, kien gie
muzikat minn Dun Anton Galea.

Dik il-habta wkoll, kien hemm id-drawwa li waqt il-
purcissjoni, madwar il-vara, kien ikun hemm kor, iffurmat
l-aktar minn tfal u zZghazagh, xi drabi msehbin minn orkestra
wkoll, ikantaw innijiet ta’ tifthir lejn il-qaddis/a.

Ghal wagqt il-purcissjoni tal-festa iccelebrata fl-1913, gie
deciz lil-kor, li soltu jakkompanja lill-vara, ikanta wkoll is-
sunett ta” Mammana kif muzikat minn Dun Anton.

Il-kor, kompost minn ghadd ta’ zghazagh tharreg minn
Dun Gammari u l-organista tal-parro¢¢a Lorenzo Galea.

Wara I-gwerra li ghaddiet, il-versi ta” Mammana nghataw
lill-poeta nazzjonali Dun Karm Psaila biex mit-Taljan
jaqlibhom ghall-Malti. Dan, ghal raguni mhux maghrufa,
meta qaleb l-innu ghall-Malti qassru kwazi bin-nofs. U minn
kif sawru l-poeta nazzjonali, beda u baqa’ jitkanta b’tant
entuzjazmu sal-gurnata ta’ ‘llum..

L-Erbghat Ta’ San Lawrenz

I¢-celebrazzjoni devozzjonali tal-Erbghat ta” San Lawrenz
tmur lura sekli shah; tant li -Papa Alessandru II, fl-1702
ikkonc¢eda indulgenzi spegjali lil dawk li, f’xi wahda minn
dawk il-jiem, izur xi bazilika, knisja u sahansitra xi oratorju
iddedikati lill-qaddis levita u martri.

=1

minn Anton Attard

Din id-devozzjoni dahlet fil-Birgu, pjuttost xi ftit tard; 91
senailu. Hu probabblili din wassalha fostnal-Kanonku Dun
Gammari Farrugia. Qed nahseb hekk ghaxkien huli ghamel
diskors u spjega s-sinifikat ta’ din il-kommemorazzjoni
dakinhar filghaxija, meta giet iccelebrata ghall-ewwel darba,
nhar 1-24 ta” Mejju 1922.

I¢-celebrazzjoni bdiet b’quddiesa kantata solenni b’orkestra
armata sewwa u kantati mill-ahjar, fis-6.00 ta’ filghodu.
Filghaxija kompliet bir-recita tar-Ruzarju, id-diskors
ta’ Dun Gammari, kurunella, 1-Antifona u I-Innu bil-
partecipazzjoni tal-iistess orkestra ta’ filghodu u ntemmet
bil-Barka Sagramentali.

Fuq barra, I-Ewwel Erbgha bdiet minn lejlietha. Il-pjazza
ddawlet bl-elettriku u folla kbira attendiet ghall-programm
li ghamlu I-Banda San Gorg ta’ Bormla u 1 Vittoriosana
Duke of Edinburgh.

Dawn bdew b’marc a la Veneziana tul it-trigat principali u
wara ghamlu programm fuq il-plancier fil-pjazza. Il-banda
Cospicuana, taht id-direzjoni ta” Mro. Hare, esegwiet
ghazliet mill-opri Boheme, Poliuto u I Vespri Siciliani. Dik
tal-Birgu, taht id-direzzjoni ta’ Mro. Giumarra, l-istess bhal
dik ta’ Bormla, ghazlet b¢ejjec mill- Boheme, u maghhom
ziedet ohrajn min-Nabucco, minn La Pace u mill-Aida.

L-ghada kien jum specjali ghall-banda Vittoriosana, ghax
il-programm taghha sar mill-fergha tas-sassofoni, li kienet
hi li ntroduciet dan l-istrument f’banda Maltija. Dawn
l-istrumenti ghadhom preservati f’wahda mill-vetrini tal-
kazm sa llum

Is-Surmast Lorenzo Galea - 120 sena minn twelidu

Is—Surmast Lorenzo Galea twieled fl-1893 u beda jistudjal-muzika ta’ eta’ zghira ghand
il-Kanonku Rafel Mazzelli u kompla fl-armonija ul-kontrapunt taht Mro. Giuseppe
Abdilla. Kien kompozitur ta’ kull tip ta’ muzika, bl-ewwel bi¢¢a xoghol tieghu Marcia
Militare, li ndaqqet mill-Banda Duke of Edinburgh fic-celebrazzjonijiet li saru wara
l-Armistizju ta’ -Ewwel Gwerra Dinjija, fl-1918. L-aktar li nsibu tieghu hija muzika
sagra bhal Quddies, Ghosrien, Antifoni u Responsorji. Kollha gew esegwiti fid-diversi
funzjonijiet fil-knejjes li huwa kien maestro di cappella taghhom. Fost dawn hemm il-
Knejjes ta’ San Lawrenz u tal-Lunzjata fil-Birgu, il-Knisja Parrokkjali ta’ Haz-Zabbar,
li sallum ghada tghozz l-antifona li kkompona ghall-festa tal-Madonna tal-Grazzja.
Insibuh ukoll fil-Kalkara, kemm fil-knisja parrokkjali kif ukoll ta’ Santa Liberata, Hal
Kirkop u ohrajn. Hemm diversi kompozizzjonijiet ohra tieghu bhal marci funebri,
sinfoniji u marci allegri.

Kompozizzjonijiet tieghu rebhu midalji tad-deheb u diplomi f "konkorsili dahal ghalihom. Fost I-aktar prestigjuzi
hemm dak imniedi mill-Istituto Musicale di Solzano, £'Napli u iehor imniedi mill-British Empire Exhibitions.
Hafna mill-muzika tieghu tinsab fl-Arkivju tal-Banda Vittoriosana San Lawrenz, wara li giet irregalatha lis-Socjeta
minn uliedu Tony u Doris Bingley, fuq rakkomandazzjoni tas-Sur Lorenzo Zahra, Vici-President tal-Banda.
Skond il-kriti¢i ta’ zmienu, Mro. Galea kellu jibqa maghruf ghall-modestja ul-umilta’ tieghu meta jigi biex juri
l-hila fil-kompozizzjoni muzikali li kien moghni biha.

Dlln Manwel BOI‘g - jikteb Lorenzo Zahra

I wazi hamsin sena ilu - fl-10 ta’ Marzu 1964 kien miet Dun Man-

wel Borg li kien kappillan tal-Kazin ghal diversi snin. Ghalhekk
xieraq li wiehed ifakkar dan il-persunagg Vittoriosan li ghen hafna
fil-hidma tieghu spiritwali fil-Kazin li dari kien maghruf bhala ‘Duke
of Edinburgh’.

Dun Manwel, iben din il-Belt, kien sar sacerdot fl-1915 flimkien mal-ex
Arcipriet Dun Giusepp Farrugia u Dun Elija li kien ukoll Kappillan
tal-Qrendi. Dun Manwel kif sar sacerdot kien intghazel Kappillan
tal-Kazin. Kien fi zmienu li I-bandisti u I-membri xtraw il-Palazz tas-
Soc¢jeta’ minghand il-familja Soler u kien wiehed li habrek ferm biex
setgha jsir il-hlas tal-kapital — prezz tad-dar gdida f'nofs il-pjazza
ghall-Kazin.

Dun Manwel wara li studja s-Seminarju kien ukoll I-Universita fejn
iggradwa kemm fit-Teologija kif ukoll fil-Ligi Kanonika imma kien
wisq habrieki fil-ministeru spiritwali tieghu ghax kellu natural li jaghraf
jitkellem, jghallem b’'imgieba tassew li jattirak kemm bi kliemu kif ukoll
b’ghemilu. Kien sacerdot li ghamel hafna gid. Fi zmien il-gwerra kien
Kappillan militari tar-Regiment K.O.M.R. fejn tant kien mahbub.

Kien sacerdot ta’ tip Ingliz, fuq ruhu u attrajenti. Minkejja li kien
joqghod barra I-Birgu, xorta baga marbut ma’ Beltna. Wara l-gwerra kien ukoll rettur tal-Knisja tal-Erwieh (
San Nikola tal-Belt) fejn tant kien mahbub. Fis-sena 1957 kien inghata l-unur MBE ( Member of the British
Empire). Is-So¢jeta’ taghna ma’ naqset qatt li turi l-istima ghall-hidma tieghu, ghalhekk bix-xieraq li din is-sena
nfakkruh b'din il-kitba taghna. Huwa miet fl- 1964 u fil-funeral militari tieghu kellu bosta nies li marru jselmulu
mill-qalb bhala rikonoxximent tal-hidma kbira tieghu.

Lejn tmiem is-sena

f’nofs progett kbir iehor

minn Bjorn Callus - Segretarju

ull min ghadda mill-pjazza f’dawn l-ahhar

zminijiet zgur ra xi haga tistona... il-faccata
majestuza tal-kazin mghottija. Hekk hu hbieb, fl-ahhar
beda x-xoghol tant ilu mistenni. Fl-ahhar bdiet ir-
rigenerazzjoni tal-faccata tal-Palazz taghna. Ghandna
quddiemna perjodu fejn ser nkunu limitati x’nistghu
naghmlu minhabba dan ir-restawr, imma ninsabu ¢erti
u perswazi li s-sagriffi¢ju ta’ dawn ix-xhur ser jissarraf
f’rizultati pozittivi ferm la darba il-faccata tkun lesta
u inawgurata. Il-fa¢cata kif kienet diga kienet tigbed
1-ghajn ta’ kull min jaraha, spe¢jalment tat-turisti fejn
kien ovvju li din hi l-attrazzjoni principali fil-Pjazza
ewlenija ta’ Beltna. Allura I-hsieb jigi wahdu, ahseb u
ara la tkun restawrata u prattikament gdida... 4 jewel
in the Crown kif jghid il-famuz saying Ingliz.

Pero’ jekk inharsu iktar fil-fond gewwa l-kazin, rridu
bis-serjeta nahsbu fil-futur. U hawnhekk ged nappella
lill-Palmizi kollha, spe¢jalment dawk 1i jhobbu lill-
kazin. Bhall-entitajiet l1-ohra tal-Festa, il-kazin ma
jistax jittiehed for granted u nghidu u ija m”hemmx
dak jew m’hemmx l-iehor. Ma nistghux. Il-verita hi
li 1-kazin ukoll ghandu I-problemi prezenti u futuri
tieghu. Futuri tieghu huma minhabba 1-fatt 1i hemm
numru ta’ membri tal-Kumitat ghandhom certu eta u
dawn zgur m’humiex ad eternum. Ghaldagstant iridu
jinstabu nies halli jkunu ppreparati biex jidhlu flokhom
meta dawn ma jibqghux fil-Kumitat.

Problemi prezenti jinkludu problema kbira ta’ man
power. Iva, il-kazin nbatu sabiex inlahhqu mat-targets
taghna fejn jidhol spe¢jalment xoghol tal-idejn.
Tifhmunix hazin, xoghol isir u jsir hafna, pero jsir
grazzi ghall-zewg persuni pensjonanti li prattikament
regghu bdew jahdmu full time.... minghajr paga gol-
kazin! Kulhadd jaf 1i qed nirreferi ghall-President u
1-Kaxxier. Persuni bhalhom huma iktar minn milqugha
gewwa l-kazin taghna, ghax il-kontribut u I-esperjenza
li jistghu jittrazmettu nies bhalhom ma jista’ jtih kwazi
hadd.

Pero min-naha 1-ohra, ma nistghux nkunu totalment
dipendenti fughom biex naslu fl-affarijiet li naghmlu.
Ghaldagstant, is-soluzzjoni tista’ tkun fierxa aktar
wiesgha ta’ haddiema gol-kazin sabiex jitlahhaq ix-
xoghol li jrid isir. Mhux fa¢li fil-hajja tal-lum, imma
perswaz li hawn hafna min jista’ jaghti dak il-kontribut
zghir fil-gimgha fejn jidhol hin. Bi grupp tajjeb ix-
xoghol jinqasam, biex ma nsemmghux il-kumpanija u
dik i¢-¢ajta lil hemm u lil hawn. Jigifieri fl-istess hin
zgur tali kontribut ikun ta’ rilassament mentali.

Xtaqt naghlaq dan l-artiklu bi hsieb zghir li esperjenzajt
matul din is-sena. Jidher li gewwa I-Birgu ghandna
l-fenomenu fejn wiehed ma jistax jikkritika b’mod
kostruttiv fejn jara li l-affarijiet mhux sejrin tajjeb,
jew fejn ged jigu mehuda decizjonijiet mhux dagstant
tajbin. Imma qisu jigi pretest li kulhadd ghandu jaghlaq
halqu u jagbel. Tghiduli x’inti tghid? Kien hemm
okkazjonijiet fejn matul din is-sena kkritikajt oqsma
fejn hassejt li kelli nikkritika ghall-mod kif imxew
l-affarijiet, u tkellimt ukoll fuq problemi li naffac¢jaw
1-Birgu u li ghad naffac¢jaw. Fuq kollox offrejt ukoll
soluzzjonijiet ghalihom.

Fid-dinja tal-lum, fejn il-liberta tal-espressjoni hi
wahda mid-drittijiet fundamentali ta’ kull pajjiz fejn
dawn id-drittijiet huma maghrufa, nhoss li fir-rokna
tieghu, kull individwu ghandu dritt jikteb dak li
jemmen u li jhoss, dejjem fil-limiti tal-prudenza, ir-
rispett, u 1-kritika kostruttiva. Nemmen li dak kien li
ghamilt matul din is-sena, u hekk bi hsiebni nkompli
naghmel. Minn qalbi nawgura 1-Milied u s-Sena t-Tajba

lil Kulhadd. Tislijiet.
I

i Banda Vittoriosana San Lawrenz

Nhar .Sibt 14 ta' Dicembru 2013

vis-schem w Enzo Guzman

ANTIPASTI
A, vase selection of Antipasti, Meat-Cots and Salads from our Buffer Table
—g
Dlouble cream of swwky Pes Soup
Compimented with Crovtons

g

FROM THE PASTA STATION

Penme ericolour with Spicy Maltese Sausage, Sundried Torearo,
2 Peas and Tomato Sauce
Cheese Torellini with Smoked Pancer 2, Chicken and Cream Sauce
it
THE -STATION
Raock Salt and crushed Black Pepper roase Beef

——
Pork tender loin with Peaches, Raspberry and fresh green Peppers
Breast of Chicken with Feca, Bacon Spinach and Garlic
Seeamed Accicla Fillets in White Wine Saoce
finished with mixed Seafood and sprinkled with Fresh Mint

Parache of Vegerables
Sautes Potatoes with Rosemary, Onions and Garlic
Steakhouse Potatoes
e,
SWEET ENDINGS
A selection of Desserts by our Pascry-Chef and Fruics from our Dessert Table
Cheese 8 Malvese-Biscuits

g

Coffee

Biljetti minghand il-kaxxier {48 i n AL

Belt Vittoriosa

Ghaddiet Sena Ohra

minn Simon Farrugia - Delegat tal-Banda

insabu fl-ahhar ftit gimghat tas-sena 2013 fejn bhala

Sog¢jeta’ Muzikali nistghu nharsu b’sodisfazzjon lejn
dak li rnexxielna niksbu. Kienet sena ohra ta’ impenn
kontinwu fejn b'wi¢éna minn quddiem nghidu li zammejna
isem is-Socjeta’ u l-Banda taghna fl-oghla livell.

Mhux ghax kollox kien ward u xahar peress li l-problemi
ma’ jongsux. Fil-fatt kontra qalbna matul din is-sena wara
dsatax il-sena ta’ Programm Annwali b'mod konsekuttiv
kellna ma’ nipprezentawx dan il-Kuncert. Ma’ kienetx
decizjoni facli izda quddiemna kellna tlett progetti kbar li
riedu attenzjoni u hidma kontinwa minn naha tal-membri
tal-Kumitat. Apparti[-Wirja Getsemani li din hija marbuta
mal-Gimgha Mqaddsa kellna l-progett tal-Bar fejn is-sular
t’isfel kien f’dak iz-zmien ghaddej minn xoghol kbir u
r-restawr tal-fac¢ata. Biex inkompli nzid ma’ dan, iz-Zzmien
ta’ preparazzjoni u kuncerti kien jahbat f’nofs il-kampanja
elettorali. Nemmen li kien ghagli li -Kumitat iddecieda
li ghal din is-sena dan ma’ jsirx. Fil-fatt diga bdew il-
preparamenti fuq il-Kuncert ghas-sena 2014 fejn il-hsieb
taghna huwa li dan jibda jsir fil-bidu ta’ Novembru.

II-Kummissjoni Banda hija wahda attiva hafna fejn wara li
ghaddiet il-Festa dhalna fid-dettal u analizzajna dak kollu
li kien ghadda, harsitna marret il-quddiem bi programm
ta’ hidma ghal din is-sena li bhal dejjem tilhaq il-qofol
bi¢-celebrazzjoni tal-Festa tal-Padrun tal-Banda u tal-Belt
taghna San Lawrenz. Fil-fatt bhalissa ghaddejjin bil-
preparamenti sabiexisir librett gdid tal-marci. Diga ntghazlu
I-maré¢i li ser jiffturmaw parti minn dan il-librett kif ukoll
gew stampati l-kopertini fuq disinn originali. Issa nbeda

l-process tal-photocopies fejn dan jiehu xi ftit taz-zmien
mhux hazin.

II-Kummissjoni Banda ddiskutiet ukoll u ddecidiet it-tema’
li ser tkun qed tintuza ghall-Programm tal-Festa li gejja tas-
7 tAwwissu. Din it-tema’ ilha f’'mohhna ghal zmien twil
pero’ issa kkonkludejna I-muzika li ser tindaqq kif ukoll
l-arrangamenti li ser isiru u min ser jaghmilhom. Ninsab
fidu¢juz li ghal darb'ohra ser inkunu nnovattivi f’dan ir-
rigward fejn bhal dejjem I-originalita ma’ tonqosx. Biex dan
il-Programm ikun success bhalma dejjem kien, ser ikollna
bzonn ukoll animazzjoni vazta fejn ovvjament dan jirrekjedi

hafna xoghol u fuq kollox fondi.

L-ahhar xhur tas-sena jfissru wkoll li jibdew il-preparamenti
sabiex nohorgu I-lista tas-servizzi ghas-sena 2014. Minn
hawn il-quddiem nibdew nistennew ir-risposti minn naha
tal-bandisti barranin sabiex jibda jkollna stampa aktar ¢ara
tal-banda kif ser tkun iffurmata f’kull servizz.

Finalment kif tistghu taraw il-hidma fil-Kazin taghna ma’
tonqosx. Fil-fatt bhalissa kulhadd jista jara li ghaddej ix-
xoghol fuq il-faccata tal-Kazin. Dan huwa xoghol ta’ restawr
delikat hafna izda li meta jkun lest ser ikompl jaghmel il-
Palazz taghna uniku mhux biss fil-Belt Vittoriosa izda anki
f’pajjizna. Ghaldagstant il-koperazzjoni tal-membri f’dan
ir-rigward u f’kull xoghol iehor li qed isir bhalissa fil-Kazin
ikun apprezzat. Tajjeb li niftakru li ftit koperazzjoni issa
jfisser investiment ghall-futur. Minn qalbi nawgural-Milied
u s-Sena Tajba lil kulhadd.

San. L Lawrenz
Belt Vittoriosa
Minn Djar Modesti Ghal Palazz Mill-Isbah

Harsa lejn is-Sede’ tas-Socjeta
fis-sena li qed isir ir-restawr fuq
il-faccata majestuza tieghu

ul iz-zmien kemm ilha wiegfa s-So¢jeta’ tal-Palma, il-
kumitati ta’ tmexxija kienu herqana li jiksbu dar li tkun
xierqa ukomda ghall-htigjjiet taz-zmien. Dan kien jiddependi
minn diversi fatturi, bhal ma hil-qaghda finanzjarja jew inkella
jekk id-dar kinetx taqdi l-htigijiet tal-banda u tal-ghadd ta’

so¢ji li kienu msehbin.

L-ewwel dar li kellha s-So¢jeta’ wara li twaqqgfet mill-gdid bl-
isem ta’ L'Unione kienet f’dar " Nru.62 Strada Porta Maggiore
Aktarx li baqghet f'din id-dar sa I-1888, ghax meta I-Banda
ssahhet wara zmien ta’ tigdid, skond ir- rivista Guida Generale
di Malta ta’ 1-1889, insibuha f’dar li kienet iggib in-numru 9
Strada Piazzetta. Hawn baqghet biss sena jew tnejn, ghax
fir-rivista msemmija li harget fl-1892, il-kazin deher li kien
iccaqlaq ghad-dar bin-numru. 3, Strada Dietro I Quartiere.
Baqghet hawn sa l-1898 ghax kif gie rrapurtat fl-istess rivista,
f1-1899 kient marret f’dar ikbar, Nru. 7, Pjazza Vittoriosa.
Hawn ghamlet erba’ snin, ghax fl-1903 gie registrat li marret
fi Strada Desain Nru 11.

Dar Akbar u Ahjar

Fi zmien l-amministrazzjoni tal-President Dr.Roberto Bonello, tas-Segretarju Giuseppe Calleja u tal- Kaxxier, li dik il-habta
kien il-Prokuratur Legali Alfredo Lucchese, biex titjieb il-kumdita’ kemm ghall-bandisti, li issa kienu zdiedu gmielhom,
kif ukoll tal-hafna so¢ji li bdew jiffrekwentaw il-kazin, id-dar fi Triq Desain ma baqghetx addattata. Dan wassal biex fi
tmiem 1-1911 inkriet id-dar Numru 40 Strada Brittanica, (illum Triq Hilda Tabone) li maghha kellha wkoll mezzanin.
Kienet giet deskritta bhala dar arjuza bi swali kbar. Inkriet minghand Clotilde, armla ta’ -imhallef Dr. Pasquale Mifsud,
ghal perijodu ta’ erba’ snin, b'dawn il-kundizzjonijiet:

Il-kera jkun ta’ LM30 fis-sena flimkien mal-hlas ghall-konsum tal-gass u I-ilma.
Li d-dar tinghata lura lill-propjetarji f ’kundizzjoni tajba.

Li ma jsirux olterazzjonijiet.

Xi bzonnijiet li jsiru jibqghu fil-post.

Li jghattu t-tarag bl-injam.

Li ma ssir ebda sullokazjoni.

SARANE I

Bil-kobor ta’ din id-dar u l-kumdita’ li kien hemm fiha, sar possibbli li, fil-bidu ta’ Jannar 1912, is-Societa’ Mandolinistica
Malta thallil-Casino San Lorenzo u tinghaqad taht saqaf wiehed mal-Banda Duke of Edinburgh. Jidher likienet qed taqdi
I-htigijiet mixtieqa, ghax erba’ snin wara, fl-10 ta’ Dicembru 1919, il-kirja ggeddet ghal erba’ snin ohra.

Jinxtara I-Kazin ta’ ‘llum
F’nofs 1-1922, l-amministrazzjoni tas-Socjeta’ tefghet harsitha lejn palazz mill-isbah fil-pjazza u ftit wara sehh wiehed
mill-aktar passi ghaqlin li qatt ittiehdu mid-dirigenti, meta nxtara I-kazin ta’ ‘llum.

Dan il-palazz, mibni fl-1883, minbarra s-swali spazjuzi, tolqot il-ghajn il-faccata majestuza fuq barra. Mahzuza bi stil
uzat bnadi ohra mill-arkitett maghruf Giovanni Bonavia, li jtik x’tahseb li jista jkun disinn tieghu stess. Il-Perit Raymond

Mahoney, f"'wiehed mill-kontribuzzjonijiet li kiteb I

dwar il-Birgu, igabbilha ma’ whud mill-palazzi famuzi
fuqil-Gran Canal ta’ Venezia. Ma’ danil-palazz, li kien igib in-

numri 10, 11 u 12 Piazza Vittoriosa, kien hemm ukollid-djar Nru Su Chis is imw" e}?"yﬁmﬁ Of

6 Strada Libeccio, I-kuntratt tax-xiri kien sar ghand in-Nutar Salvatore )V ﬂ'ﬂre --------------------

Cauchi ta’ Bormla, fid-19 ta’ Lulju 1922. Kien inxtara minghand Total 8% :

il-werrieta tan-neguzjant Michele Soler ghas-somma ta’ LM1500 7| 17 &5

Jannary rprenss|[oves Rt AT
(E.3495), li dik il-habta kienet somma konsiderevoli RARgry .

Febraary essean]]-
Il-firmatarji ghas-So¢jeta kienu il-Kaxxier Giovanni Gabrielli, | March 1 e ﬁ’ e B

l-Assistent Kaxxier Giuseppe Deraffaele, I-Assistent Segretarju | April
Lorenzo Bonanno u l-bandist inkarigat mis-sala tal-kuncerti Publio | May
Borg. Dawn kienu ghamlu dan bis-setgha moghtija lilhom f’Seduta | %une
Generali li saret mis-So¢ji Propjetarji fid-29 ta’ Gunju ta’ l-istess July

sena. Il-mod ta’ hlas kellu jkun billi s-somma ta’ LM 1000 (E2330)

el w
: H o

August R | SR s~
tithallas mill-fondi tal-Kazin, u I-LMS00 (E1165) l-ohra kellhom o ‘g?
.. 5. , . . e s . September .1 ... &L A8 . 4 A
jissellfuhom, b’imghax ta’ 5%, minghand Giovanni Spiteri, neguzjant | AaaR -
mill-Birgu residenti Hal Qormi. Qe ber
| November

Kien sogru ghas-Soc¢jeta li tidhol ghal dak il-piz meta s-sitwazzjoni |
ekonomika f’Malta ma kinetx kif wiehed jixtieq. Kienu ghamlu ;
tajjeb ghal din in-nefqa gemgha ta’ so¢ji li waqqfu bejniethom dik i
sejhu Societa d’Aiuto. Din 1-Ghaqda kienet taht il-presidenza ta’ Dun
Manwel Borg, kappillan tal-kazin. Kellu mieghu lil Lorenzo Bonanno
bhala segretaru u lil Giovanni Cachia bhala kaxxier. Dawk li ssiehbu, fost kundizzjonijiet ohra, taw garanzija bil-miktub
li jikkontribwixxu xelin (E .12c) fil-gimgha ghal zmien 4 snin, biex jekk il-Kazin, wara I-4 snin li fihom intrabat li jrodd
lura d-dejn mas-Sur Spiteri, ma jkunx f’qaghda li jaghmel dan, jintuzaw il-fondi migbura minnhom billi jisilfuhom Lill-
kazin minghajr imghax.

Ma setax ikun li I-kazin ma’ jigix bzonn l-ghajnuna tas-Societa’ d’Aiuto. Minbarra I-prezz gholi li thallas ghax-xiri tat-tlett
idjar, saru spejjez ohra ghat-tibdil strutturali li kien hemm bzonn biex il-post jingieb kompatibbli mal-htigijiet tal-frieghi
kollha tas-Societa’; jigifieri 1-Banda, l-orkestra tal-mandolini Malta, il-kumpannija drammatika Alfieri u maghhom: il-
kumdita tas-socji. Dan it-tibdil gibed ix-xhur. Il-kazin, bid-dehra gdida tieghu, gie inawgurat fil-festa ta’ San Lawrenz
tal-1923, tlettax-il xhar wara li nxtara. Avveniment li gie f’gheluq is-60 sena mill-ewwel programm li ghamlet il-Banda,
wara z-zmien ta’ riorganizzazzjoni taghha, meta ghamlet l-ewwel harga taghha fil-Festa tas-Salib i¢celebrata fil-Knisja
ta’ Giezu, il-Belt, fl-1886. Bhala tifkira ta’ dik I-okkazjoni, I-Assistent Surmast Pacifku Scicluna kien ghamel programm
fil-pjazza minn banda ffurmata minn allievi tieghu li hargu jdoqqu dik is-sena.

Kien hemm il-htiega wkollli l-kazin il-gdid ikun mobbiljat. Sal-1925 kienu ga saru l-vetrini tas-sala ta’ fuq, il-gardiniera u
l-vetrina ta’ l-arkivju, xoghol l-imghallem Guzeppi Axiaq fuq disinn ta’ Manwel Buhagiar, li kien ghamel ukoll l-iskultura.
Ghadd ta’ zghazagh, ammiraturi tal-Banda rregalaw centru ghal nofs is-sala prin¢ipali. Kien sar mill-imghallem Ruffini,
bid-disinn u l-iskultura jiehu hsiebhom mastru Manwel Buhaggiar ukoll. Dawn kollha ghadhom fis-swali tal-kazin, wara
li gew restawrati mill-imghallem u bandist Giovann Pisani.

Minkejja I-prezz li kellu jithallas ghall-fondi msemmija u l-ispejjez li saru ghal mobbilja, sat 18 ta’ Lulju 1926, id-dejn
kien thallas kollu. Tant hu hekk li nsibu li I-President tal-Kazin, Dr.Giovanni Calleja u I-Kaxxier Giovanni Gatt kienu
raddew lura lil Dun Manwel Borg ulil Giovanni Cachia, President u Segretarju rispettivament tas-Societa’ d’Aiuto, I-ahhar
pagament ta’ LMSO0 (E.116) tas-somma ta’ LM400 (E.932) kienu li sselfu fid-19 ta’ Lulju 1922.

Forsi kien ghalhekk li f'dak il-perijodu, biex jithallas id-dejn u aktar tard biex tissahhah il-qaghda finanzjarja tas-So¢jeta)
bdew isiru hafna fieri bil-partecipazzjoni tal-Banda fil-bitha tal-Armerija u aktar tard fil-grawnd tal-Fortini. L-entratura
ghal dawn il-fieri, li kienu jkunu mifruxin fuq jumejn, kienet tkun zewg soldi u nofs (E 0.04) fil Hdud u nhar ta’ Sibt
kienet tkun minghajr hlas.

Ghalina n-Nisa

L-iktar li fiha xoghol din ir-ricetta hija {’li toqghod tistenna 1-ghagina toqghod; apparti minn hekk,
mhix dagshekk diffi¢cli... B’dawn l-uzien, nohorgu bejn 15 u 20 gaghqa.

Ingredjenti * nofs kué¢carina gronfol mithun
. * qoxra ta’ lumija mahkuka

* 500g dqiq ¢ 180ml ilma fietel

* 200g zokkor .

zerriegha tal-gulglien

e 200g margerina jew butir e Kkuccarina trab tal-vanilla

e 13g hmira

Metodu: :
1. Qabel tibda, ma taghmilx hazin jekk thakkek il-qoxra tal-lumija bil-lest u tqatta’ l-margerina (jew butir) f’kaxex zghar

2. Ixhet dawn l-ingredjenti fi skutella kbira u hallat tajjeb flimkien: dqiq, hmira, zokkor, qronfol mithun u t-trab tal-vanilla

3. Zid il-qoxra tal-lumija

4. Erga’ hallat tajjeb sakemm ikollok tahlita uniformi

5.Zid il-margerina (jew butir) ma’ din it-tahlita u ghagen b’idejk sakemm ikollok tahlita mrammla. Bhal dejjem, irridu nkunu
certi li t-tahlita tigi uniformi u li nibqghu nghagnu sakemm il-margerina tithallat sew — igifieri ma tibgax tara bic¢iet ta’
margerina maghquda

6. Kif tara li ghandek tahlita tajba, ibda zid I-ilma ftit ftit biex tohrog l-ghagina. Importanti li I-ilma jkun fietel u mhux kiesah
jew jahraq. Ma ninsewx li I-hmira hija oggett haj. Jekk titfa’ ilma jahraq tismotha u I-hmira tmut; jekk titfa’ ilma kiesah hafna,
kapaci tmajna l-process li I-hmira taghmel biex tgholli I-ghagina u tkun gisek m’ghamilt hmira xejn

7. Ghagen sew. L-ghagina turik wahedha — meta ma tibqax twahhal ma’ jdejk, ifisser li tkun lesta

8. Ghamilha f’forma ta’ balun, itfaghha fi skutella u ghattiha b’sarvetta halli tibqa’ tichu l-arja

u fl-istess hin izzomm umda. (Il-hmira, f’dan il-kaz, ghandha bzonn I-arja biex taghmel xogholha)

9. Halli I-ghagina toqghod lejl

L-ghada...

1. Lesti tilar u ghattieh bil-baking paper

2. Roxx ftit dqiq fuq il-wic¢ fejn qed tahdem u ghagen l-ghagina ghal ftit hin

3. Aqta’ bicciet tal-ghagina u fforma ballun. Biex tiehu idea tal-qis, il-bi¢¢iet 1i tagta’ — meta taghmilhom f’forma ta’ ballun —
iridu joqghodu ezatt fil-pala t’idek meta taghlaq idek ponn maghhom

4. Poggi fuq wic¢ ¢att u rrombla sakemm tifforma dudu ta’ 1-ghagina imbaghad dawwar biex taghmel ¢irku halli tifforma
I-qaghqga

5. Hu hsieb li ma taghmilx il-qaghqa hoxna hafna 1i jkollok togba zghira wisq fin-nofs. Dan ghaliex il-hmira, se ttella’ 1-ghagina
u thaxxina, ghalhekk tispi¢¢a b’qaghaq bla togba fin-nofs

6. Irridu noqghodu attenti wkoll li naghmluhom kollha tal-istess hxuna biex jinhmew kollha ndaqgs

7. Kull wahda li tlesti itfaghha fuq it-tilar

8. Kif tkun uzajt 1-ghagina kollha, halli I-qaghaq joqghodu ghal siegha

9. F’xi hin, ibda sahhan il-forn ghal temperatura ta’ 160°

10. Qabel iddahhal fil-forn, agbad pinzell u isboh ftit ilma fuq il-wic¢ ta’ kull qaghqa u ferrex ftit zerriegha tal-gulglien

11. Ahmi ghal bejn 15 u ghoxrin minuta

12. Tahmix ghal hafna iktar hin — il-qaghaq ikunu lesti meta tara li I-wic¢ ha ftit kulur pero li meta tmisshom ikunu ghadhom
ftit rotob

Vera tajbin jekk isservihom shan. Jekk tpoggihom f’kontenitur li jaghlaq tajjeb, ghandhom iZommu friski ghal jumejn jew tlieta

Tajjeb li tkun taf

* Poggi bicciet tal-faham wara l-kotba u l-karti, biex jixorbu l-umdita’.

* Jekk is-serratura tkun iebsa biex tinfetah, titfax zejt imma hokk i¢-¢avetta b’lapes li jkollu ponta ratba u dan jghin hafna.

e L-irham jitnaddaf bil-melh.

* Bil-meraq tat-tadama misjura, tista’ tnaddaf it-tbajja’ minn fuq l-ghamara.

* L-ghamara tal-oak titnaddaf bil-birra shuna.

» Mal-ahhar tlahliha tal-kutri tas-suf, itfa’ ftit zejt taz-zebbuga, biex jibqghu rotob. Jekk titfa’ ftit zejt tal-ewkaliptus mal-ahhar
tlahliha, il-kamla ma tersagx lejhom.

Ahseb fuq dawn!

* Kif tilhaq 1-ghan tieghek? Bla ghagla u minghajr ma tieqaf! (Johann Wolfgang Goethe)

e [l-futur hu ta’ dawk 1i jemmnu fil-gmiel tal-holm taghhom. (Eleanor Roosevelt)

* Ghix kull jum bhallikieku se tmut fl-ghodwa tal-ghada. Imbaghad hares lejn kull ghodwa bhala kreazzjoni gdida u ghixha bil-
ferh. Tahseb qatt fil-pasat, 1-ebda dispjacir, gatt. (Robert Anson Heinlein)

Gorg Agius

minn Paul Micallef

orsi minn dawk li qatt interviztajt ghal din ir-rubrika,

Gorg hu l-iktar wiehed maghruf mal-Maltin. Ahna
1-Vittoriosani iktar nafuh bil-lagam tal-familja tieghu ‘Gorg
ir-Romblu’ jew ‘Gorg tal-Muzew’ pero’ ghall- Maltin hu
mlaggam bhala Gorg ‘I-Ghannej tal-Mulej. Lil Gorg kemm
il-darba sirna nafu fuqu minn fuq artikli fuq il-gazzetti,
smajnih fuq ir-radju u anki segwejnih fuq it-televizjoni.
Forsi iktar minn lil Gorg, smajna iktar it-tagbiliet helwin,
semplici kwazi pwerili, mimlija bi kliem dirett minghajr
xniexel, izda mimlija b’taghlim li johorgu minn fommu. U
s-sabiha hili Gorg qatt ma mar skola u ghalhekk la jafjikteb
u lanqas jaqra! Zgur li xi darba jew ohra meta jew konna
bhala pazjenti jew inkella nzuru lil xi hadd minn hbiebna
jew qrabatna f’xi sptar, inzertajna lil Gorg idur minn sodda
ghall-ohra, minn kuridur ghall-iehor, minn sala ghall-ohra
jizra 1-gherf nisrani li ma gabux mill-kotba tal-Universita*
izda mill-ktieb l-iehor, dak tal-esperjenza tal-hajja. U bhala
wild din il-Belt haqqu li jsib ruhu fil-lista twila ta’ dawk li
qaghdu ghall-mistogsijiet tieghi.

Parantela mieghi

Hag’ ohra interessanti hi li Gorg jigi minni mill-boghod,
skont ma qalli u skont ma kompliet tghidli ommi Karmena,
ghaxkellna xi forma ta’ nanna bl-isem ta’ Katarin, maghrufa
bhala Katronga li kienet komuni ghalina it-tnejn fl-arblu
tar-razza taghna. U hekk kif jghidu il-fula bint il-mizwed u
r-razza ftit jew wisq dejjem tigbed...

Appuntament

Iltqajt ma’ Gorg hekk kif kien hiereg mill-quddies tas-sitta
fil-Parrocca taghna, li kuljum precett hu ma jitlef qatt.
Qabel m’ erhejnilha bi ftit (jew hafna) sforz lejn il-bar
tal-kazin, Gorg ried isellem lil dak li tant ifahhar b'ilsienu
u ghadda jaghti l-lejl it-tajjeb lis-sagrament wagqt li kien
espost fl-Oratorju tal-Kuréiffiss. Illum Gorg m'ghadux
ibiegh is-sahha bhal ma’ kien meta kien ghadu zaghzugh
burdnar jerfa’ u jgorr xkora wara l-ohra. Illum li jghodd 87
sena, Gorg ikollu jghin ruhu b’zewg bsaten li jghinuh kemm
jista’ jkun ikompli bil-hajja normali tieghu.

Fil-Bar tal-Kazin

Waqt li jien bdejt inbill grizmejja fir-rawgha tal-capuccino
shun b’lagta Belgjana li lestieli Ed, Gorg irrifjuta li jixrob
xi haga biex ma jaqtaxil-guh mill-fatra ta’ filghaxija. Bdejna
nqallbu fit-tifkiriet ta’ Gorg f'din l-ewwel parti tal-intervizta
tieghi. Pero® qabel Gorg tal-ghannej prim li hu, silet tagbila
spirtu pront u ghalkemm jaf li jisimni Pawlu (forsi nesa
jew ghal tal-apposta ) stagsieni x’kunjomi, u meta wegibtu
Micallef gabbilli

“Micallef u ghad nidhru quddiem L-IMHALLEF®

u wagqt li hares fiss lejja bhal qisu qed jinnutani fid-dettall,
kompla...

‘Dagqqa nieklu l-laham

Ohra nieklu I-lacéi

Jixraglek in-nucécali

U anki l-mustacci’

Il-familja Agius

Gorg li hu imsemmi ghal zijuh, twieled il-mandragg tal-
Birgu fit-28 ta’ Lulju 1926. Minhabba li kien jismu Gorg
hafna kienu jahsbu li kien minn Hal-Qormi. Missieru kien
jismu Pawlu u kien mill-Birgu filwaqt li ommu Marija kienet
mill-Qala Ghawdex u likienet tigi Malta biex tahdem bhala
seftura f'xi djar ta’ persuni sinjuri f’Bormla. Biex neghleb
il-kurzita® dejjiema tieghi stagsejtu dwar il-famuz lagam.
Wegibni li I-lagam ‘romblu’ gej min-nannuh Guze'. Bhal
familji ta’ dak iz-Zmien, in-numru ta’ tfal kien abbundanti,
tant li jeccedi tim tal-futbol sahansitra anki bir-riservi.
B’kollox twieldu 13 izda baqghu hajjin biss 8. L-ismijiet
taghhom huma naturalment minbarra Gorg, Lorenza,
Gracie, Guza (tal-muzew), Cetta, Ganni (li kulhadd jafu
bhala tal-Youth Centre minhabba li ghamel snin kbar jiehu
hsieb dan i¢-centru u min jaf kemm xtrajna minghandu
u kemm tana comb biex nilghabu t-table soccer), Fredu
maghrufbhalal-Haccalillum jinsab Melbourne I-Awstralja
u anki kelli x-xorti li mmur ghandu meta kont ‘down under’
u Toni li kulhadd jaf li anki ghamel zmien jiehu hsieb
il-processjoni tal-Gimgha 1-Kbira u kien fi zmienu li gew
introdotti l-personaggi Bibblici

Il-Pjazza qabel il-Gwerra

Meta jkollok persuna anzjana bhal Gorg li ghad ghandu
memorja tajba u li ghex il-Birgu qabel it-taqlib tal-gwerra,
ma tistax ma tistaqsihx rigward il-hajja ta’ dak iz-zmien.
Hawn Gorg ma qaghdx lura u permezz ta’ flashback tajba
fil-memorja beda jgib quddiem ghajnejh il-pjazza ta’ qabel
il-gwerra, ferm izghar milli hi [lum u bit-torri tal-arlogg
imponenti jgharrex, ihares u jindokra r-residenti ta’ din il-
Belt qalbiena. Beda jsemmi d-diversi hwienetli kienu jzejnu

(jew ikerrhu) l-perimetru tal-misrah ewlieni. Qallili zgur

li kien hemm spizjar fil-pjazza, kien
hemm dak li kienu jghidulu ‘il-bicca
ma’ jbiegh il-gandoffli, Salvu tal-foss kien
ibiegh il-haxix, kien hemm Wenzu ‘i¢-¢i¢caio’ bhala barbier,
Guzeppi Caruana ‘ta’ sasu’ jbiegh il-hut, kien hemm Fonzu
tal-laham u anki semmieli wkoll lill-bejjiegh iehor bl-isem
ta’ Cikku li b’hangra kien jghajjat ‘sold u nofs sieq mghollija’
wagqt li kien ibiegh is-saqajn tal-majjal (dak iz-zmien addio
xaham, kolesterol u dieta!).

Bejjiegh minn barra I-Birgu

Gorg ghadu jisma f’'widnejh il-bejjiegha li kienu jigu barra
mill-Birgu biex jaqilghu dik ix-xi haga zghira biex imantnu
n-numru kbir ta’ hluq fil-familji taghhom. Jiftakar xi nies
mix-Xghajra ibieghu 1-bajd u l-fjuri, minn Hal-Qormi
ibieghu l-hobz bil-karrettun biz-ziemel, kif ukoll minn
Haz-Zabbar ibieghu l-bigilla. Imbghad fuq is-sur tal-kurdari
(Triqit-Torri ta’ San Gwann) kien ikun hemm wiehed isinn
l-imqassijiet u s-skieken. Ix-xatt u t-togba kif kien mistenni
kien ikun mizghud bil-barklori jistennew il-bahrin jinzlu
minn fuq il-basimenti u jerhulha ghall-hwienet tax-xorb.

Triq Britannika

Imbghad fi Strada Brittanka illum Triq Hilda Tabone, fejn
trabbejt jien, Gorg jiftakar lil Karmnu Bugeja ‘it-tittinu’
ibiegh il-fniek, lil Gorg il-Barbier, lil ta’ peccieci fil-hanut
tal-merca u anki lil Zammit Naru jaghmel I-ghamara fil-
Berga ta’ Franza, illum is-sede tal-Kunsill Lokali, xi haga li
anki niftakru jien stess. Kos anki minn fuqi gieghed jghaddi

zZ-zmien!

Gawhar ta’ memorji

Zgur li dawk li se jagraw din is-silta u jqarrbulejnl-eta’ ta’
Gorg gabilhom hafna memorji, u zgur ukoll li kien hemm
ferm ohrajn. Wara kollox jekk ma jkunux kitbiet bhal din,
tifkiriet gheziez u imprezzabbli bhal dawn jintilfu darba
ghal dejjem u jindifnu mal-anzjani taghna. Fil-fatt waqt li
kont gieghed nisma battenzjoni lil Gorg sthajjiltni direttur
tal-film li f'mohhi gieghed nipprova nsib dawn il-karattri
li kienu jqaxxru x-xenarju tal-Birgu tat-tletinijiet u l-bidu
tal-erbghinijiet. Nahseb li b'dak li beda jiddeskrivi Gorg
kien ikun aktar minn bizzejjed.

Bejjiegh tal-Haxix

Kif diga* ghidna, billi dak iz-zmien ma kinitx obbligatorja,
Gorg qatt ma mar skola. Hu intefa’ jghin lil missieru ibiegh
il-haxix. Fil-fatt missieru kien ilestilu xkora biex joqghod
fugha ukien joqghod vi¢in il-hanut ta’ Fonzu tal-laham biex
in-nies tixtri krafas u tursin kif ukoll xi gidra ghal mal-brodu.
Biex jaghmlu hajjithom facli Gorg kien xtara hmara li kien
semmieha ‘Her ha mmorru” biex kien imur jixtri l-biegha
minn pitkalija li kienet tinsab f’Bormla fil-wesgha inti u
sejjer u diehel mill-mina tal-Isla. Dak iz-2mien mhux bhal-
lum ghax b'sold kont taghmel festa u kien jghid li jbiegh
‘sold lot’ waqt li b’hangra dagshiex kien jiftah jghajjat “Ara

kemm ful u pizelli u qarabaghli ckejken u tari”. Jiftakar ukoll
li din il-hmara kien iraqqadha f remissa fl-inhawi tal-fortini.

Frejgatina u Gandoffli

Gorg jiftakar li darba kien xtara frejgatina minn Ghawdex
li kien semmieha ‘tat-taljan’ u dak iz-zmien kienu jistadu
ghall- gandofﬂi, likien ghadu abbundanti ghax il-bahar kjen
mhux]-ewwel darba li kien 1b1egh il- gandoﬂh 1111 ‘biccama’

u dan kien jaghmel lotterija mal-prim estratt.

II-Birgu waqt il-gwerra

Kontra dakli ghamlu hafna familji, il-familja Agius baqghet
il-Birgu waqt dawk is-snin tal-biza’ Fil-fatt Gorg qalli li hu
stess kien haffer xelter b’idejh stess il-foss ghall-familja
tieghu. U anki kien haffer zewg xeltrijiet ohra ghall-familji
ohrajn.

Loghob

Meta stagsejtu biex kienu jilghabu dak iz-zmien hu qalli
li bhala subien bil-ballun il-ground tal-fortini. Kienu
jilghabu bil-blalen ta¢-craret u anki tal-kamoxxa. Kien
hemm loghba li thabbat il-ballun mal-hajt bl-isem ta’... u
hawn ezita dagsxejn u jahseb li kienu jghidula ‘play’ forsi
mill-influwenza ingliza. Loghba ohra bl-isem ta’ tuba, kif
ukoll kienu jilghabu bi¢-¢irku, zugraga li kienu jdawwru
mieghu speci ta’ spaga bl-isem ta’ flontin u anki semmieli
kelma ohra bl-isem ta’ pizzikarju. Ma kinitx tonqos ukoll

il-loghba tan-noli.

Il-proverbju taljan jghid’ Tappetito vien mangiando’ u anki
ghal Gorg wagqt li beda jiftakar bdew jiguh iktar tifkiriet
tal-passat remot. Qalli li billi hu trabba il-mandragg fl-
akkwati tas-sur tat-togba, fis-sajf wara nofsinhar kienu jsibu
roqgha bid-dell frisk ghall-kenn mix-xemx qalila ta’ Lulju
jew Awwissu u kienu jiehdu naghsa wara nofsinhar. Jiftakar
ukoll lill-Kanonku Sagona li kien predikatur tajjeb iwassal
il-messagg nisrani lil dawk li jkunu intasbu hemm.

Residenti, Festa u Gimgha 1-Kbira

Meta stagsejtu dwar in-nies tal-Birgu ta’ dik l-era Gorg
wegibni li kienu jirrispettaw lil xulxin. Dwar il-festa ta’ San
Lawrenz jiftakar li kien jinzel ghan-novena, panigierku u
anki in-nies jarmaw fosthom l-ark li kien jintrama fid-dahla
tal-pjazza prinéipali. Dwar il-Gimgha 1-Kbira Gorg qalli li
hu kien prattikament refa’ fil-vari kollha. Kien membru ta’
diversi fratellanzi fil-parrocca taghna.

Meta kien ghadu zghir qatt ma kien abbati u lanqas jista’
jghid li kien qatt grib il-kazin tal-banda.

Gheluq
Meta beda ghaddej il-hin malajr indunajt li I-hin tal-
intervizta beda jaghfas fuq Gorg ghax wasallu I-hin biex

ghax fil-pront gisu zveljarin qabbel:
“Immorru ghax sar il-hin

U hadst pjacir li ltqajt ma’ Pawlu

Jinterviztani fil-Kazin”

Ghalhekk ftehemna li naggornaw u li nergghu niltaqghu
biex inkomplu nitkellmu dwar hajtu meta beda jitfarfar u
l-kumplament tal-hajja tieghu s’issa. Hawn Gorg ma setax
jeghleb it-tentazzjoni li jkompli bit-tagbliet tieghu. Fil-fatt
kif gam bil-wieqfa biex isellimli ta I-habel lill-magna tat-
tagbiliet u qalli:

“Sabiha l-imhabba

Kerha I-mibeghda

Gorg jinsab bil-wieqfa

Pawlu bil-qieghda”

Gorg qalli biex inhalli xi ftit taz-zmien jghaddi ghat-tieni
parti tal-intervizta u qabbilli:

“Jekk immut itlob ghalija, jew filghodu, jew filghaxija”

Gorg rega’ qabad il-bsaten biex iterraq ghal quddiem San
Flippu u bhala l-ahhar tislima rega’ faqqa l-ahhar tagbila
biex hekk jaghlaq il-gurnata u lili jaghtini fughiex nahseb
kif immidt rasi fuq l-imhadda gabel ma n-nghas johodni
fid-dinja misterjuza tal-holm.

“Kelma tajba u edukata, tiffrankalek battikata”

U nahseb bdan il-kliem li fih X’tixtarr ghalija u ghalik
naghlaq hawn l-ewwel parti ta’ din l-intervizta billi
infakkarkom li ‘Kliem ix-xih zomm fih’ u zgur li dan il-
qawl joqghod perfett ghal Gorg taghna.

IS-SOCJETA MUZIKALI SAN LAWRENZ TIRBAH IL-KAWZA
Ordnata ma tuzax l-isem ‘Socjeta Muzikali San Lawrenz’

I-Prim Awla tal-Qorti Civili lagghet it-talbiet li sarulha mis-So¢jeta Muzikali Banda Vittoriosana San Lawrenz, u
ghaldagstant ordnat lill-Ghaqda Sogjali 10 ta’ Awwissu Vittoriosa’ biex tieqaf definittament milli taghmel uzu mill-isem

‘So¢jeta Muzikali San Lawrenz’ bhala l-isem tal-banda taghha.

Kien pruvat li s“So¢jeta Muzikali Banda Vittoriosana San Lawrenz’ kienet giet iffurmata fis-sena 1883 bl-isem ta’ Duke of
Edinburgh Band Club. L-isem taghha nbidel fl-1978 u I-ghaqda saret maghrufa bhala ‘So¢jeta Muzikali Banda Vittoriosana
San Lawrenz), u kienet ukoll tissejjah Banda jew Socjeta Muzikali San Lawrenz.

Ghal snin twal din kienet l-unika banda fil-Belt Vittoriosa taht il-patrun taghha San Lawrenz. Gara li ghall-habta tal-1999
twaqgfet banda ohra gdida, iffurmata minn eks membri tal-banda I-ohra, li nghatat l-isem ta’ ‘Ghaqda So¢jali 10 ta’ Awwissu

Vittoriosa, pero dan l-isem inbidel ghal “Banda San Lawrenz’

II-Qorti, preseduta mill-Imhallef Gino Camilleri, qaletlila darba jirrizulta li l-ismijiet huma, tista’ tghid, identici u konsegwen-
tement geghdin joholqu konfuzjoni bejn banda u ohra, kif ukoll tahwid fil-mohh tal-pubbliku ngenerali, ‘Ghaqda Socjali 10

ta’ Awwissu Vittoriosa’ ghandha tieqaf minnufih milli tkompli tuza l-isem ta’ ‘Banda San Lawrenz'

Ilment iehor kien li 1-Ghaqda So¢jali 10 ta’ Awwissu Vittoriosa” adottat arma li I-grafika taghha jixbhu hafna dik tas-Socjeta
Muzikali Banda Vittoriosana San Lawrenz’ li ilha simbolu tal-istess banda sa mill-bidu taghha.

Min-naha taghha I-Qorti qalet li I-grafika u d-dehra taz-zewg armi, minkejja d-differenza minima li hemm fihom, hi simili
ghall-ahhar. Minkejja dawn id-differenzi zghar li hemm, xorta wahda ghandu jinghad li z-zewg armi huma simili u ghalhekk

facilment joholqu konfuzjoni f 'mohh il-pubbliku ingenerali.

“Iz-zewg armi jixxiebhu hafna u jfixklu lil min ikun gieghed jarahom, b’mod partikolari meta I-pubbliku jircievi xi fuljett dwar
attivitd u ma jkunx jista’ jigi facilment determinat min ikun qed jorganizza l-attivita. Barra minn hekk, ix-xebh fl-isem kif ukoll
fl-arma geghdin joholqu wkoll konfuzjoni fil-kaz ta’ xi wahda mill-baned li torganizza gbir ta’ fondi”, spjegat il-Qorti.

Jirrizulta wkoll li I-bidla ghall-isem ta’ ‘Ghaqda Socjali 10 ta” Awwissu Vittoriosa’ sar waqt is-smigh tal-kawza, kif inbidlet ukoll
l-arma taghha. Minkejja li m’hemmzx dubju li wara dawn il-bidliet, il-konfuzjoni nagset, il-Qorti ordnat lill-Ghaqda So¢jali 10
ta’ Awwissu Vittoriosa’ biex ma tkomplix tinqeda bl-arma inkwistjoni, jew bi kwalunkwe isem iehor jew arma li jistghu b’xi
mod joholqu konfuzjoni mal-isem u l-arma tas-'So¢jeta Muzikali Banda Vittoriosana San Lawrenz.

Barra minn hekk fi zmien xahar ghandha tiddistruggi kull dokument, ittra jew haga ohra fejn hemm riproduzzjoni tal-isem
u jew tal-arma inkwisjtoni. I-Qorti qalet li fin-nuqqas ta’ dan jistghu jinbdew proceduri ghal min jiddisprezza ordni taghha.

* Ta’ min jinnota li I-Ghaqda Socjali 10 t’ Awwissu kienet xoljiet mill-funzjoni ta’ Soéjeta’ Muzikali b'diversi membri li
kienu jiffurmaw parti minn din I-Ghaqda jidhlu membri fi hdan is-Socjeta’ Muzikali San Lawrenz.

Soé¢jeta Muzikali San Lawrenz

Belt Vittoriosa

ATTIVITA GHAX-XAHAR TA’

NOVEMBRU - DICEMBRU 2013

II-Gimgha 1 ta’ Novembru

I1-Hadd 3 ta’ Novembru

II-Gimgha 8 ta’ Novembru
L-Erbgha 13 ta’ Novembru
II-Gimgha 15 ta’ Novembru

It-Tlieta 19 ta’ Novembru

Il-Hamis 21 ta. Novembru
II-Gimgha 22 ta’ Novembru
L-Erbgha 27 ta’ Novembru
Is-Sibt 30 ta’ Novembru

It-Tlieta 3 ta’ Dicembru
II-Gimgha 6 ta’ Dicembru
L-Erbgha 4 ta’ Dicembru
I1-Hadd 8 ta’ Di¢cembru
II-Gimgha 13 ta’ Dicembru
Is-Sibt 14 ta’ Dicembru

It-Tlieta 24 ta’ Dicembru

L-Erbgha 25 ta’ Dicembru
Is-Sibt 28 ta’ Dicembru

It-Tlieta 31 ta’ Dicembru

L-Erbgha 1 ta’ Jannar

Laqgha ghas-Segretarji u Delegati tal-Banda
mill-Ghaqda Kazini tal-Banda

Fis-7.00 pm Kuncert Annwali fit-Teatru Manoel
tal-Ghaqda Kazini tal-Banda

F1-10.00 am tlugh tal-poloz tal-kompetizzjoni tal-
1Snooker

Fis-6.30 pm Laqgha tal-Kummissjoni Finanzi
Fis-7.00 pm Laqgha tal-Kumitat Centrali
Fis-7.00 pm Laqgha tal-Kummissjoni Gimgha Kbira

Fis-7.00 pm Laqgha tal-Kummissjoni Sponsors/
Reklami

Harga ta’ Gurnata ghall-Irgiel
Festa Liturgika ta’ Santa Cecilja
Fis-7.00 pm Laqgha tal-Kummissjoni Gimgha Kbira

Fil-5.30 pm Quddiesa fil-Kon-Katidral ta’ San Gwann
u mar¢ fil-Belt fl-okkazjoni tal-Festa ta’ Santa Cecilja

Fis-7.00 pm Laqgha tal-Kumitat Centrali
Fis-6.00 pm Quddiesa ghar-ruh ta’ John Gatt
F1-10.00 am Lagha tal-Kummissjoni Finanzi
Festa tal-Immakulata Kunc¢izzjoni

Festa Pubblika ¢ Ir-Repubblika’

Ikla tal-Milied ghall-Bandisti, Membri,
Familji u Hbieb fis-Sorreda Hotel

Lejliet il-Milied, Il1-Banda San Lawrenz tiechu sehem
fil-processjoni tal-Bambin

Tifkira tat-Twelid tas-Sinjur taghna Gesu™ Kristu

Christmas Party Annwali ghall-Bandisti,
Membri, Familji u Hbieb

L-Ahhar Jum tas-Sena 2013

L-Ewwel Jum tas-Sena 2014

DESIGN | OFFSET PRINTING

SCREEN PRINTING | DIGITAL PRINTING
LAMINATION | HOT FOIL

LARGE FORMAT PRINTING

Industrial Road, Qormi - Malta. QRM3000
(near St Michael's School)

t: [+356] 21 250994, [+356] 27 250994

m: [+356] 9949 0344 f: [+356] 21 250993

e: sales@printrightmalta.com, printright@onvol.net
w: www.printrightmalta.com

IRONMONGERY

Ghal dak kollu li wiehed ikollu bzonn ghad-dar

56, LA VALLETTE STREET,VITTORIOSA
Tel: 2180 7535

Tower Ladder
ta’ 18-il Metru ghall-Kiri

Irrikorru ghand:

Paul Cilia
Mob: 9949 9623

Magic Prices

Carmel Street, Fgura
Prop. Kevin Agius

Fejn issib il-htigijiet kollha tad-dar bi prezzijiet li ma jitwemmnux.

Tel. 21 806039

JOIN US EVERY MON, WED & FRI
WITH A CHANCE TO WIN THE BIGGEST

BINGO STARTS AT 8:30AM
AIR CONDITIONED
FOOD & DRINK

FIND US ON FACEBOOK % FORMOREINFO caLL

21577677




